
Со оваа публикација ги раскажуваме 
приказните на 22 граѓански организа-
ции кои побарале и добиле грант од 
Цивика мобилитас за да им излезат 
во пресрет на потребите на нивните 
конституенти. Оваа група на гранти-
сти спроведе низа активности, како: 
едукација на граѓаните за потребата 
од воспоставување и формализирање 
на соработката преку зачленување во 
здруженија, заштита на човековите 
права во областа на културата, вклучу-
вање на лица со посебни потреби во 
културни активности, заштита на ра-
ботните права, едукација на жените 
Ромки за нивните права и Истанбул-
скатата конвенција, рехабилитација 
на жени затворенички, поддршка на 
слепите лица и лицата со оштетен вид, 
здружување и јакнење на згрижувач-
ките семејствa, јакнење на свеста за 
менталните болести, организирање 
еколошки акции и акции за јакнење 
свест за потребата од чиста животна 
средина, едукација на земјоделци за 
менаџирање со земјоделски отпад и 
влијанието врз заштита на животната 
средина, спроведување на истражу-
вање за надминување на јазот во ди-
гиталните вештини на државната и јав-
ната администрација, унапредување и 
одржување правични и продуктивни 
работни средини за развој на локална-
та заедница, мапирање и креирање не-
формална мрежа со активните добро-
волни противпожарни друштва (ДПД), 
промовирање на мултикултурализмот 
за надминување на стереотипите и 
предрасудите, економско јакнење на 
млади и др.

Иако чекорите кои ги направија овие 
граѓански организации се сериозни, 
свесни сме дека не е готово. Сепак, 
веруваме дека досега направеното 
ќе биде инспирација за сите нас, да 
продолжиме заедно да ги правиме 
општествените промени. 

МАЛИ ГРАНТОВИ 
ЗА ГОЛЕМИ 
ПРЕДИЗВИЦИ

ЧЕТВРТИОТ 
ЛИСТ

ЧЕРЕЊА 
ШТИП

ЦЕНТАР ЗА 
ХУМАНИ 
ОДНОСИ

„Цивика мобилитас е програма на Швајцарската амбасада  
за поддршка на граѓанското општество во Македонија, 
која ја спроведуваат НИРАС од Данска, Македонскиот цен-
тар за меѓународна соработка (МЦМС) и ФЦГ од Шведска. 
Целта на програмата е општествените промени во Север-
на Македонија да бидат поттикнати од силен граѓански 
сектор, активни граѓани и добра соработка со властите, 
што резултира со потранспарентно, поотчетно и со-
цијално-инклузивно управување како на централно, така и 

на локално ниво.

ДОСТОИНСТВЕН 
РАБОТНИК

ЦЕНТАР ЗА 
УПРАВУВАЊЕ 

СО ЗНАЕЊЕ

ЦЕНТАР ЗА 
КРЕАТИВНИ 

КОМУНИКАЦИИ 
СКОПЈЕ

ХОРТИ ЕКОЕКО 
ЛЕШНИК

ДОБРОВОЛНО 
ПРОТИВПОЖАРНО 

ДРУШТВО 
СВЕТИ НИКОЛЕ

МАКЕДОНСКО 
– ХРВАТСКО 

ДРУШТВО
ИНКЛУЗИЈАХАБ СКОПЈЕ

НОВА 
ЅВЕЗДА

МЛАДИНСКИ 
СОН – СТРУГАМИСЛА

ЗДРАВЕЦ 
2002

СВЕТ НА 
РАЗЛИЧНИ 
А ЕДНАКВИ

„ПЧЕЛА“ 
КУМАНОВО

ЗРАК

ЗДРУЖЕНИЕ ЗА 
ЕКОЛОГИЈА И 

УНАПРЕДУВАЊЕ 
НА КУЛТУРАТА И 

СПОРТОТ

РЕГИОНАЛЕН 
ЗЕЛЕН 

ЦЕНТАР 
ОХРИД

ЖРТВА 
ОХРИД



НВО „ЦЕНТАР ЗА 
ХУМАНИ ОДНОСИ“ 

- КРУШЕВО

ЗДРУЖУВАЊЕ И ЈАКНЕЊЕ НА 
ЗГРИЖУВАЧКИТЕ СЕМЕЈСТВО ВО OПШТИНА 
KРУШЕВО – ИНКЛУЗИЈА ВО ЗАЕДНИЦАТА

Инклузија во заедницата преку 
здружување и јакнење на капаците-
тите на членовите од згрижувачки 
семејства во Општина Крушево е 
постигнатата цел на која една го-
дина НВО „Центар за хумани одно-
си“ работеше во рамки на проектот 
„Здружување и јакнење на згрижу-
вачките семејство во Oпштина Kру-
шево – Инклузија во заедницата“ 
поддржан од Цивика мобилитас. Со 
помош на работилница, менторски 
работни модули како и спроведена 
анкета за потребите на заедницата, 
вкупно 25 згрижувачки семејства со 
39 штитеници се вклучија во проце-
сите на подобрување на условите со 
активно учество при носење одлуки 
на локално ниво. Сите членови на 
згрижувачките семејства преку еду-
кативна работилница беа запознае-
ни со нивните права за инклузија во 
сите процеси на локално ниво како 
и подобрување на животот на лица-
та со потешкотии. 

„За нас како имплементатори на 
овој проект, најзначајно придвижу-
вање кон остварување на целта е 
зголемената самодоверба на заед-
ницата на згрижувачи и зголемена-
та сензибилизација на заедницата 
и клучните институции во општина 

Крушево“, велат од НВО „Центар за 
хумани односи“. Од здружението по-
сочуваат дека со спроведување на 
акцијата се појави потребата за фор-
мирање локално-мултисекторско 
тело во рамки на општината кое ќе 
ги обедини претставниците на раз-
лични иституции и граѓански орга-
низации со цел поефикасен пристап 
при решавањето на потребите на 
оваа заедница. За таа цел во сора-
ботка со Општина Крушево и Сове-
тот на општината беше назначено 
лице вработено во оштината за ди-
ректна комуникација со градоначал-
никот, а дел од буџетот за 2022 го-
дина беше обезбеден за заедницата 
на згрижувачи. 

Благодарение на тимот од дефе-
ктолог, логопед и физиотерапевт и 
нивниот индивидуален пристап кон 
секој член на згрижувачките семејст-
ва кај 20 штитеници значително 
беше подобрена психо-физичката 
способност. Преку специјализира-
ни операции кај 10 штитеници беа 
подобрени моторичките вештини, 
а тие уживаа во активностите како 
собирање цвеќе, лепење етикети, 
пакување производи и слично. 

15 јуни 2020г. – 15 јуни 2021г.

120 часа работа со лицата со 
потешкотии во развојот преку 

тим за поддршка составен 
од логопед, дефектолог и 

физикален терапевт

330.000 МКД

Едуцирани членови на сите 
згрижувачки семејства (25) 
за нивните права и нивна 

инклузија во сите процесите на 
локално ниво

Подобрени психо-
физички способности кај 

20 штитениците преку 
индивидуалната работа 
со дефектолог, логопед, 

физиотерапевт

Подобрени моторички 
вештини кај 10 штитеници со 
повторување на едноставни 

операции на собирање цвеќе, 
лепење етикети, пакување и сл.



ЗДРУЖЕНИЕ НА 
РОМИТЕ ЧЕРЕЊА 

ШТИП

БИДИ ХРАБРА И НЕ МОЛЧИ ЗА СЕМЕЈНОТО 
НАСИЛСТВО

Најмалку 60 жени од ромската за-
едница во Штип веќе знаат да пре-
познаат семејно насилство и како 
соодветно да се справат со истото 
независно дали им се случува на нив 
или на близок во нивното опкружу-
вање, благодарение на проектот 
„Биди храбра и не молчи за семеј-
ното насилство“ спроведен од здру-
жението Черења Штип. Преку 10 
студиски кругови за информирање 
и едукација на жените Ромки за нив-
ните права и Истанбулската конвен-
ција, придонесоа за постигнување 
на овој резултат. На студиските кру-
гови учествуваа повеќе од 60 жени 
Ромки кои со помош на стручен тим 
од психолог и социјален работник 
стекнаа и поголема самодоверба во 
справување со оваа состојба. Со по-
мош на социјалните мрежи се рабо-
теше и на подигнување на свеста на 
целата општествена заедница про-
тив насилството врз жените и семеј-
ното насилство. Истото се постигна 
преку изработка и пласирање на 
видео запис кој беше прегледан 
повеќе од 50.000 пати на Фејсбук и 
YouTube, дополнително прикажуван 
на локалните телевизии во Штип во 
времетраење од пет месеци преку 
кои допре до 150.000 гледачи.  „Мно-

гу сме горди што преку проектот 
директно се помогна на една жена, 
која присуствувајќи на студиски круг, 
ја сфати ситуацијата во која се наоѓа 
и реши конкретно да реагира, за да 
го спречи насилникот и понатаму 
да продолжи со своите дејства“, по-
сочуваат од Черења Штип. Од здру-
жението спроведоа и испражување 
во кое опфатија 150 жени Ромки на 
возраст од 14 до 55 години со цел 
согледување на реалната состојба 
со насилството во оваа заедница 
преку конкретни резултати. Резул-
татите од истражувањето ја потвр-
дија состојбата со насилството врз 
жените Ромки посочувајќи дека 61% 
од испитаниците се знаат што прет-
ставува семејно насилство, а 80% 
од нив биле жртви на истото мани-
фестирано како подолготрајно пси-
хичко вознемирување, понижување 
и физичко насилство. „По спрове-
деното истражување и активности-
те во рамки на проектот, успеавме 
да издејствуваме Општина Штип 
да ја сфати потребата од конкретна 
акција и во буџетот за 2021 година 
одвои 100.000 денари за заштита од 
дискриминација, преку Комисијата 
за заштита од дискриминација“, ве-
лат од здружението. 

10 јули 2020 – 10 мај 2021 година

329.458 МКД

Над 60 жени Ромки 
едуцирани и информирани за 
семејно насилство преку 10 

студиски кругови

150 жени Ромки учествуваа 
во истражување на тема 

семејно насилство во 
ромските домаќинства

Спроведена кампања за 
намалување на семејното 

насилство. Изработен видео 
запис погледнат повеќе од 
50.000 пати на Фејсбук и 

YouTube

Видео спот дистрибуиран 
на локални телевизии во 

Штип, погледнат од повеќе од 
150.000 гледачи



ЗДРУЖЕНИЕ ЗА 
ОДРЖЛИВ РАЗВОЈ 
ЧЕТВРТИОТ ЛИСТ - 

СКОПЈЕ

ЗА ВОДА СЕ РАБОТИ

„Ова за некого ќе биде молба за ос-
вестување, а за некого ќе биде бру-
тален прекор и соочување со соп-
ствените постапки, со недостатокот 
на основна култура да се зачува 
нешто што претставува есенција на 
нашето постоење“, вака започнува 
документарниот филм „За вода се 
работи“ реализиран од „Четвртиот 
лист“.

Документарниот филм има за цел 
јакнење на свеста на јавноста и 
надлежните институции, инфор-
мирање на граѓаните, граѓанските 
организации и медиумите, за сос-
тојбата со загадување на водите, 
почнувајќи од реката Вардар и неј-
зините притоки, велат од организа-
цијата. 

Од изворот Вруток па се до влевање-
то во Егејско море, снимките покажу-
ваат корито полно со цврст отпад, 
испуштање разни течни хемикалии 
од фабриките долж течението, но и 
канализации, сепарации и слевање 
на секаков вид органски и хемиски 
отпад секојдневно. По течението на 
Вардар живее повеќе од половина 
од населението во земјава, а токму 
луѓето на кои водата им е најпотреб-
на се однесуваат несовесно, е пора-

ката на документарниот филм, посо-
чуваат од „Четвртиот лист“.

Алармантната ситуација со зага-
дувањето на Вардар ја потврдува 
и извештајот на Центарот за јав-
но здравје – Скопје, по спроведена 
анализа за квалитетот на водата 
на барање на „Четвртиот лист“. Во 
документарецот се презентирани 
резултатите кои покажуваат дека 
испитаниот примерок во однос на 
прописите за бактериолошка ана-
лиза одговара на IV класа, многу 
загадена вода. Водата во природна 
состојба не може да се користи за 
наводнување, капење и рекреација. 

Промоцијата на документарниот 
филм се случи на социјалните мрежи 
преку кои илјадници луѓе беа запоз-
наени со состојбата со загадување-
то на реката. Филмот беше споде-
лен и промовиран преку порталите 
и јавните групи со најголем број на 
членови од каде што имаше најм-
ногу позитивни реакции. Триесет 
минутниот документарец до ноем-
ври оваа година броеше повеќе од 
илјада двесте прегледи на YouTube. 
Истиот е дел од проектот „За вода се 
работи“ финансиран од Цивика мо-
билитас.

10 јули 2020 – 10 мај 2021 година

328.000 МКД

Изработка на документарен 
филм „За вода се работи“ 

за загадувањето на реката 
Вардар

+1200 YouTube прегледи на 
филмот

+2000 споделувања, 
коментари и реакции преку 
порталите „365“ и „Таратур“, 
како и Фејсбук групите „Аки 
Рибар и рибарите“ и „Против 

загадување и труење на 
народот

Спроведена анализа за 
нивото на загаденост на 

реката Вардар



ЗДРУЖЕНИЕ ЗА 
СОЦИЈАЛНИ И 

КУЛТУРНИ АКТИВНОСТИ 
- ЦЕНТАР ЗА КРЕАТИВНИ 
КОМУНИКАЦИИ СКОПЈЕ

ПОДДРШКА НА СЛЕПИТЕ ЛИЦА И ЛИЦАТА 
СО ОШТЕТЕН ВИД

6 месеци, 26 емисии и 1,440 минути 
радиски етер преку кој се „слушна“ 
гласот на слепите лица и лицата со 
оштетен вид во земјава. Радиобра-
новите на „Урбан ФМ – 90.8“ во 
Скопје од јануари до јуни 2021 годи-
на, во рамки на проектот „Поддршка 
на слепите лица и лицата со оште-
тен вид“, секоја среда од 19 часот 
беа збогатени со нова програмска 
содржина. 

„За прв пат во еден медиум во Ма-
кедонија се емитуваше емисија во 
која се зборуваше за предизвиците 
со кои се соочуваат слепите лица и 
лицата со оштетен вид во земјава“, 
вели Иво Јанковски, претседател на 
здружението „Центар за креативни 
комуникации“. 

Еден час,  еднаш неделно граѓаните 
од оваа категорија преку емисијата 
ги испраќаа своите пораки, се ин-
формира на теми кои ги засегаат, 
поставуваа прашања до гостите, 
даваа сугестии и предлози. Правил-
ниот избор на гостин е најважен за 
ефектот на емисијата да биде по-
стигнат максимално, посочуваат од 
здружението, додавајќи: „Селекција-
та на гости ја правевме во консул-

тација со Сојузот на слепи лица. Ги 
биравме оние за кои сметавме дека 
се најсоодветни на одредена спе-
цифична тема што ја третиравме со 
секоја емисија посебно. Ни гостуваа: 
лекари специјалисти, градоначални-
ци, претставници од разни минис-
терства, владини агенции, психоло-
зи, итн.“.

За успешноста на емисијата збо-
руваат промените во опшеството. 
Во општина Карпош се издејствува 
звучна адаптација на апликацијата 
„М-Заедница“, преку која општината 
е во непосреден контакт со жители-
те, а во општина Центар се работи 
на подобрување на инфраструктура-
та за мобилност на слепите лица. 

„Многу сме среќни и задоволни 
што feedback-от по целосната реа-
лизација на овој проект е огромен! 
Веднаш по завршувањето од страна 
на Сојузот на слепи на град Скопје 
добивме писмен допис со кој не за-
молија да го продолжиме проектот, 
посочувајќи дека многу им значи да 
имаат ваков канал за комуникација 
преку кој ќе бидат во тек со сите но-
вини важни за нив!“, поентира Јан-
ковски. 

01 јуни – 30 јуни 2021 година

Прва радио емисија за 
слепи лица и лица со 

оштетен вид во земјава

330.000 МКД

Емитувани вкупно 26 
емисии и третирани 26 

различни теми на Урбан ФМ

Реализирани 22 интервјуа 
со претставници од 

релевантни институции

Преку директно 
учество во емисијата 

остварена јавна дирекна 
комуникација на лицата 
со визуелна попреченост 
со одговорните лицата 

од државните институции 
локалната самоуправа



ЦЕНТАР ЗА 
УПРАВУВАЊЕ СО 

ЗНАЕЊЕ

Е-АДМИНИСТРАЦИЈА – НАДМИНУВАЊЕ 
НА ЈАЗОТ ВО ДИГИТАЛНИТЕ ВЕШТИНИ 
НА ДРЖАВНАТА И ЈАВНАТА 
АДМИНИСТРАЦИЈА

Какви се дигиталните вештини на 
вработените во јавниот сектор, кол-
ку истите им овозможуваат успешно 
да ја завршат својата работа во ре-
шавање на потребите на граѓаните 
и како истите да се подобрат? Ис-
тражувањето „Препораки за подо-
брување на дигиталните вештини 
на државната и јавната администра-
ција во Северна Македонија“ напра-
вено од Центарот за управување со 
знаење (ЦУЗ), дава одговор и препо-
раки на оваа тема. 

„Со просечна возраст од 46 години, 
или генерации родени пред диги-
талната трансформација на општест-
вото, носи предизвици во однос на 
брзото надминување на јазот во ди-
гиталните вештини. Од друга страна 
големиот бран на пензионирање 
кој ќе се случи оваа декада остава 
простор за брзо надминување на 
јазот на дигиталните вештини пре-
ку адекватно регрутирање на нови 
вработени“, велат од ЦУЗ.

Анкетата беше испратена на 80 
општини и градот Скопје, 16 ми-
нистерства, 40 органи во состав на 
владата, 32 агенции, 5 дирекции, 8 
бироа и 3 фондови. Анкетата беше 

испратена и до голем број државни 
основни и средни училишта, јавни 
претпријатија и јавни здравствени 
установи. 100 од опфатените ин-
ституции одговорија на анкетата. 
Од нив беше побарано да проценат 
колкав дел од вработените ги посе-
дуваат релевантните вештини де-
нес и кој дел од нивните вработени 
треба да ги поседуваат овие вешти-
ни до 2025 година. Истражувањето 
помогна да се претстави постоеч-
ката состојба на јазот на дигитални 
вештини со тоа да се формира база 
на податоци од државни органи и 
јавни институции. Резултатите се 
дискутираа на тркалезна маса со 21 
претставник од клучни институции, 
граѓанскиот сектор и коморите. 

„Создадовме и Документ за полити-
ка со предлог мерки кои позитивно 
ќе влијаат на државната и јавната 
администрација, а со тоа ќе имаат 
позитивно влијание и на општест-
вото во целина бидејќи државната“,  
додаваат од ЦУЗ.

01 февруари 2021г. – 28 февруари 2022г.

Преку анкета за дигиталните 
вештини на државната и 

јавната администрација во 
земјата се создаде база на 

податоци на оваа тема

330.000 МКД

Одржана тркалезна маса 
со 21 претставник од 
институции, граѓански 

сектор и комори на тема: 
„Е-администрација“

Создаден Документ (Policy 
brief) за политика со предлог 

мерки кои позитивно ќе 
влијаат на државната и јавната 
администрација во процесот на 

дигитализација.



ЗДРУЖЕНИЕ ЗА 
УНАПРЕДУВАЊЕ И 

ЗАШТИТА НА ПРАВАТА 
НА РАБОТНИЦИТЕ 

ДОСТОИНСТВЕН 
РАБОТНИК

Здружението Достоинствен Работ-
ник го реализираше проектот „Уна-
предување и одржување правични 
и продуктивни работни средини за 
развој на локалната заедница“ со кој 
млади лица од Прилеп беа обучени 
како со своите вештини да се снајдат 
на пазарот на труд, дополнително 
искористувајќи ja поддршката од ло-
калната заедница т.е. субвенциите 
за млади. „Со проектот се стремиме 
да се создадат пристојни работни 
места за младите лица до 29 годи-
ни и нивно активно вклучување на 
пазарот на трудот на локално ниво“, 
велат од здружението. 

Капацитетите на младите луѓе се 
надоградуваа преку дводневна ра-
ботилница за кариерно советување. 
На работилницата учествуваа вкуп-
но 50 млади од средните училишта 
во општина Прилеп. Учениците се 
стекнаа со знаење и вештини за 
подготвување професионална би-
ографија и мотивационо писмо и 
практична вежба „интервју за рабо-
та“. При едукацијата на младите ак-
цент беше ставен и на социјалното 
претприемништво. Се одржаа трка-
лезна маса и јавна трибина на тема: 
„Социјално претприемништво како 

пат во кариерата“ на кои учествуваа 
25 лица. На трибината се зборуваше 
за перспективите и предизвиците 
за младата популација во вклучу-
вањето на социјалното преприем-
ништво, поддршката на социјалните 
проблеми во локалната заедница, 
улогата и значењето на социјалните 
претпријатија. „Потребни се повеќе 
вакви и слични обуки со цел запоз-
навање на младите со концептот 
на социјално претприемништво, 
можностите кои тоа ги нуди и како 
функционира“, порачаа младите од 
Прилеп.

Во рамки на проектот се подготви и 
Прирачник за кариерно советување 
и социјално претприемништво. 
„Издавањето на публикацијата е од 
голема важност за младите кои са-
каат да работат и да ги поддржуваат 
маргинализираните групи со цел за-
познавање, можности и предизвици 
за помош и поддршка. Како здруже-
ние ја мотивиравме и охрабривме 
општината да формира фонд за под-
дршка на социјални претпријатија“, 
велат од Достоинствен работник.

12 декември 2020г. – 31 март 2022г.

Воспоставена директна 
комуникација и соработка 

меѓу локалниот бизнис сектор 
и техничките училишта во 

општина Прилеп за посета на 
успешни прилепски компании 

од страна на учениците

266.634 МКД

Организирана јавна дебата 
со најмалку 30 претставници 

од различни организации 
и институции од локалната 

заедница

Организирани две работилници 
за кариерно советување со 

најмалку 50 ученици од петте 
средни училишта во општина 

Прилеп

Изработен Прирачник за 
кариерно советување и 

социјално претприемништво

УНАПРЕДУВАЊЕ И ОДРЖУВАЊЕ 
ПРАВИЧНИ И ПРОДУКТИВНИ РАБОТНИ 
СРЕДИНИ ЗА РАЗВОЈ НА ЛОКАЛНАТА 
ЗАЕДНИЦА 



ДОБРОВОЛНО 
ПРОТИВПОЖАРНО 

ДРУШТВО СВЕТИ 
НИКОЛЕ

ДОБРОВОЛНИТЕ ПРОТИВПОЖАРНИ 
ДРУШТВА, АКТИВНИ ОПШТЕСТВЕНИ 
ЧИНИТЕЛИ!!! 

Долгогодишното непостоење на ре-
левантни информации за состојбата 
во доброволниот противпожарен 
сектор во нашата земја е резултат 
на нефункционирањето на Репу-
бличкиот противпожарен сојуз на 
Република Македонија (РППС), како 
надлежна организација, за здружу-
вање, организација и координација 
на доброволниот противпожарен 
сектор во државата. Поттикнати од 
оваа ситуација во секторот, Добро-
волното противпожарно друштво 
Свети Николе реши да спроведе те-
ренско истражување за утврдување 
на точниот број на активни закон-
ски регистрирани доброволни про-
тивпожарни друштва (ДПД), преку 
проект поддржан од Цивика моби-
литас. „Истражувањето емпириски 
ги детерминира капацитетите со кои 
располагаат детектираните ДПД-а  
(човечки, просторни, противпо-
жарна опрема со која располагаат, 
бројот и видот на противпожарни 
обуки, финансии и др), како и потре-
бите и проблемите со кои се соочу-
ваат во своето работење и во која 
насока тие може да се организираат, 
вмрежуваат и развиваат, за задо-
волување на потребите на населе-
нието за кое и всушност постојат за 
подигање на нивото на противпо-
жарна свест и култура, превенцијата 

од пожари, останатите елементарни 
непогоди, сообраќајните несреќи, 
епидемии и заштита на природата“, 
велат од здружението. 

Со акцијата „Доброволните про-
тивпожарни друштва, активни 
општествени чинители!!!“ се мапи-
раа и идентификуваа капацитетите 
и потребите на активните добро-
волни друштва, вкупно 15, и се ге-
нерира континуирана комуникација 
и координација помеѓу организаци-
ите, со заедничка покрената ини-
цијатива за формирање на Мрежа 
на ДПД-а за поуспешно застапу-
вање  во насока на активни, силни, 
здружени и оддржливи доброволни 
противпожарни друштва. За прв пат 
во нашата земја се изготви Адресар 
и детална Анализа за капацитетите 
со кои располагаат доброволните 
противпожарни друштва. Се оддржа 
и работилница на која учествуваа 9 
ДПД-а со 20 претставници каде се 
потпишаа Меморандум за соработ-
ка и Декларација за иницијатива за 
формирање на неформална Мре-
жа на доброволни противпожарни 
друштва за поуспешно застапување 
пред релевантните, државните и ло-
калните чинители.

01 декември 2020г. – 31 јули 2021г.

Идентификувани и мапирани 
15 активни ДПД-а

303.018 МКД

За прв пат во Македонија се 
изработи Адресар на ДПД-а 

Формирана неформална 
Мрежа на доброволни 

противпожарни друштва

Потпишан Меморандум за 
соработка од 20 претставници 

на вкушно 9 ДПД-а



ЗДРУЖЕНИЕ НА 
ЛЕШНИКАРИ 
ЕКО ЛЕШНИК 

С. ДРАСЛАЈЦА, 
СТРУГА

ГРАЃАНСКИ РАЗВОЈ

„Секој поединец е важен во про-
цесот на предлагање на политики, 
проекти и начини на решавање на 
локалните предизвици. Како поеди-
нец тоа оди тешко, но со обединети 
сили на граѓаните и граѓанските ор-
ганизации може да се постигне мно-
гу повеќе за руралните средини каде 
што тие делуваат“, велат од здруже-
нието „Еко лешник“ кои го спрове-
дуваат проектот „Граѓански развој“ 
поддржан од Цивика мобилитас. Ак-
центот е ставен пред се’ на едукација 
на граѓаните за потребата од вос-
поставување и формализирање на 
соработката преку зачленување во 
здруженија, формирање на нови ор-
ганизации и учество во работата на 
локалните власти со цел решавање 
на конкретни предизвици во места-
та за живеење. Во Струга, Долнени, 
Теарце, Скопје, Куманово, Струмица, 
Велес и Штип со вкупно 153 учес-
ници беа одржани обуки на кои се 
разговараше за создавање проекти, 
реализирање на истите, партнери 
со кои ќе се исполнат зацртаните 
цели, можности за финансирање, но 
и како да се формира здружение. На 
обуките учествуваа лица претстав-
ници на граѓанскиот сектор, земјо-

делски организации, индивидуалци, 
претставници на општини, на учи-
лишта, универзитети, здруженија на 
производители од рурални средини 
и др. Важен сегмент од обуките беше 
и соработката со локалните инсти-
туции/претставници како директно 
засегнати страни при решавање на 
одреден предизвик во заедницата. 

„Проблемот опфатен во проектот 
е општ и долготраен. Се работи за 
информирање и подготвеност за 
граѓанско учество првенствено на 
младите луѓе од руралните средини 
со цел социјален и економски развој 
на тие средини кој ќе овозможи мла-
дите да останат во унапредените ру-
рални средини наместо масовно да 
се иселуваат“, додаваат од здруже-
нието. Соработката со училиштата 
во Куманово и Кумановско во рамки 
на активностите од здружението го 
посочуваат како позитивен пример 
за дејствување директно кај млади-
те лица. „Учениците се запознаа со 
невладиниот сектор и што значи де-
лувањето во истиот. Интересот кај 
младите беше голем бидејќи видоа 
можност за подобрување на услови-
те во нивната средина“, додаваат од 
Еко лешник. 

01 септември 2020г. – 30 јуни 2021г.

Одржани осум обуки со вкупно 
153 учесници за важноста 
на граѓанскиот сектор во 
решавање на локалните 

предизвици и создавањето/
реализација на проекти

328.086 МКД

Активно учество на граѓаните 
и поголема иницијатива за 
дејствување на развојот на 

руралните средини

Подготвување партнерства 
и јакнењето на граѓанскиот 

сектор преку локалната 
самоуправа



ЗДРУЖЕНИЕ НА 
ПРОИЗВОДИТЕЛИ 
НА ГРАДИНАРСКИ 

И ЦВЕЌАРСКИ 
ВИДОВИ ‘’ХОРТИ 
ЕКО’’ СТРУМИЦА

ОД ЗЕМЈОДЕЛСКИ ОТПАД ДО ЦРНО ЗЛАТО

Четириесет земјоделци од Струми-
ца, Василево, Босилово и Ново Село 
се стекнаа со знаења за менаџи-
рање со земјоделски отпад и влија-
нието врз заштита на животната 
средина во рамки на проектот „Од 
земјоделски отпад до црно злато“. 
Здружението „Хорти Еко“ од Стру-
мица успеа да делува на „будење 
на земјоделското граѓанство“ посо-
чувајќи ги можностите за одржливо 
земјоделство. 

Проектот започна со истражување 
за најчесто користените практики 
на управување со земјоделски от-
пад спроведено во четирите општи-
ни и опфати повеќе од 100 фармери. 
„Најголем дел од земјоделците одго-
ворија дека отпадот го фрлааат на 
депонии и не им е познат методот 
на компостирање“, велат од здру-
жението. Следствено на ова, преку 
практични обуки се градеа капаци-
тетите на земјоделците за примена 
на процесот на компостирање на 
отпадот. Учесниците посетија обу-
ка за зелена економија, правилно 
менаџирање со земјоделски отпад 
и влијание врз заштита на живот-
ната средија. Потоа беа мапирани 
и идентификувани 4 семејни земјо-

делски стопанства кои го собираа 
отпадот за потребите на проектот и 
каде беа поставени пет компостери-
те за практична обука каде беше ор-
ганизирана обука. „Со активностите 
успеавме да ја подигнеме свеста 
каj локалното рурално население 
за зелената економиjа и потребата 
од заштита на животната средина.  
Фармерите во струмичкиот регион 
поседуваат поголеми или помали 
поседи обработливо земјиште на 
кои се одгледуваат различни култу-
ри, активностите покажаа дека исти-
те по спроведените активности во 
рамки на проектот особено се заин-
тересирани за примена на процесот 
на компостирање на сопствените 
фарми“, додаваат од Хорти Еко.

Практиката на компостирање и уп-
равување со земјоделски отпад 
беше презентирано и на поширока-
та јавност преку промотивен меди-
умски зелен био караван. Караванот 
ги посети трите општини и СОУУД 
Димитар Влахов, Струмица за спо-
делување искуства со локалното 
население, новинари, медиуми, 
претставници на локалните власти 
и граѓаните. 

01 декември 2020г. – 31 јули 2021г.

40 земјоделци 
учествуваа на обука 

за зелена економија и 
правилно менаџирање 
со земјоделски отпад и 

влијанието врз заштитата 
на животната средина

273.600 МКД

Набавени 5 
демонстративни 

компостери

Организирана практична 
обука за производство на 
компост од земјоделски 

отпад

Мапирање и идентификување 
на 4 семејни земјоделски 

стопанства каде се поставија 
компостерите и кои ќе го 

собираат земјоделскиот отпад



ЦЕНТАР ЗА ДОБРО 
ВЛАДЕЕЊЕ И 

ИНТЕГРИТЕТ – ХАБ 
СКОПЈЕ 

ОПШТИНСКА СТРАТЕГИЈА ЗА ЗАШТИТА ОД 
КОВИД-19 И ДРУГИ ПАНДЕМИСКИ ЗАКАНИ 
– ПОДДРША ЗА ОПШТИНСКИОТ ШТАБ ЗА 
ЗАШТИТА И СПАСУВАЊЕ

За време на пандемијата со КО-
ВИД – 19  за ефикасно справување 
со заканите од ширење на вирусот 
секоја општина во нашата земја 
формираше и активираше Општин-
ски кризен штаб за заштита и спа-
сување. Штабовите ги раководеше 
градоначалникот, а во нив члену-
ваа претставници на релевантни 
општински институции. За време 
на пандемијата од Центарот за до-
бро владеење и интегритет – ХАБ ја 
препознаа потребата за поддршка 
на Општинскиот кризен штаб, но и 
генерално населението на Општи-
на Карпош. Со проектот „Општинска 
стратегија за заштита од Ковид-19 и 
други пандемиски закани – поддрша 
за општинскиот штаб за заштита и 
спасување“ беа преземени потреб-
ните мерки за заштита на населе-
нието и специфични активности со 
кои се овозможи успешно спроведу-
вање на одлуките на Владата и Ко-
мисијата за заштита од заразни бо-
лести. Изработен беше општински 
Стратешки план за справување со 
здравствени закани и кризи. „Пред-
ложениот Стратешки план влезе 
како дел од општинските официјал-
ни документи и беше презентиран 

како општинска стратегија пред дру-
ги аналитичари и донаторски про-
екти кои се интересираа за актив-
ностите на општина Карпош“, велат 
од ХАБ. Бројните јавувања од страна 
на граѓаните за време на проектот 
најчесто со барање за консултации 
и предлози за справување со криза-
та и решавање на нивните дилеми 
претставуваат доказ за ефективната 
работа на тимот, посочуваат од ХАБ. 
„Како посебно постигнување за нас 
е создавањето на мрежа на активни 
волонтери. Општината организира-
ше волонтери за помош на болни 
и немоќни лица за дистрибуција на 
храна, лекови и други потреби“, ве-
лат од здружението.

Во рамки на проектот поддржан од 
Цивика мобилитас беше спроведе-
на онлајн анкетата поврзана со пан-
демијата на територија на општина 
Карпош. Анкетата беше спроведена 
во јануари 2021 година преку онлајн 
прашалник. Повеќе од 100 граѓани 
од 14 заедници во оваа општина 
учествувале во истражувањето кое 
опфатило прашања за справување 
со вирусот, за почитување на проп-
ишаните мерки, за информираноста 
за здравствената криза, итн.

15 септември 2020г. – 28 февруари 2021г.

Изработен општински 
Стратешки план за справување 
со здравствени закани и кризи 

330.000 МКД

Анализа на дигиталните алатки 
за комуникација на општина 

Карпош

Акциски план за кризни 
комуникации предизвикани од 

пандемијата на КОВИД-19

Анкета за анализа на ставови 
на граѓани и идентификување 

на ризици за ширење на 
вирусот



ЗДРУЖЕНИЕ ЗА 
МУЛТИКУЛТУРНА 

ИНТЕГРАЦИЈА, 
“ИНКЛУЗИЈА”

НИЗ ЕДНА ПРИЗМА СИТЕ СМЕ ИСТИ

„Иако во македонското општест-
во се уште преовладуваат морал-
ни вредности кои не подразбираат 
позитивни прифаќања на новите 
социјални бранови, сепак во овие 
интелектуално сестрани млади и 
жени, лежат идни носители на голе-
ми промени, во кои ќе нема место за 
сегрегација“, вели Вахид Мемед од 
здружението за мултикултурна инте-
грација „Инклузија“ од Охрид. Оваа 
констатација се однесува на повеќе 
од стотина средношколци, студенти, 
млади, претставници на политички 
подмладоци и организации на жени 
на политичките партии, сите учес-
ници на циклусот работилници за 
мултикултурализам спроведени како 
дел од проектот „Низ една призма, 
сите сме исти“. 

Учесници на седумте работилници 
на теми поврзани со мултикултура-
лизам беа вкупно 113 студенти до 
29 години од Факултетот за туризам, 
од Универзитетот за информатички 
технологии „Св. Апостол Павле“. Те-
мите на кои беа споделувани иску-
ства, знаења, ставови и однесувања 
опфатија: дискриминација, ефектив-
на комуникација, градење соработ-
ка, прифаќање во заедницата; стере-

отипи, предрасуди, говор на омраза 
и религија. 

Одржан беше и мултикултурен камп 
во Охрид со вкупно 25 лица на кој се 
разговараше за стереотипите, пред-
расудите, религијата, посредување-
то, говорот на омраза и криминалот 
од омраза, помирувањето, ефектив-
ната комуникација и  развојот на ли-
дерските вештини.

Покрај работилниците и мултикул-
турниот камп до крајот на проек-
тот се одржа толерантно кафе, ед-
нодневна екскурзија со посета на 
најзначајните културни – историски 
обележја на заедниците кои грави-
тираат низ општината и регионот, 
како и мултикултурна визита.

Особено се истакнува и соработка-
та со историскиот архив во Охрид 
кој ги обезбеди текстовите за тра-
дициите на етничките заедници на 
територија на општина Охрид. Шест 
новинарски текстови поврзани со 
македонската, албанската, турската, 
српската, влашката и  египќанската 
традиција, во соработка со истори-
чар од Охрид беа објавени на пор-
талот www.ohridnet.com.

01 јануари – 31 мај 2021г. 

151 средношколци, студенти, 
млади, претставници на 
политички подмладоци 
и организации на жени 
на политичките партии 

учествуваа на 7 работилници за 
мултикултурализам

329.967 МКД

Одржан мултикултурен 
камп со 25 лица на кој се 

разговараше за стереотипи, 
предрасуди, религија, итн

Толерантно кафе со 29 
млади за важноста на 

религијата, традициите и 
обичаите кај верите

Еднодневна екскурзија со 
посета на најзначајните 

културни – историски обележја 
на заедниците кои гравитираат 

низ општината и регионот



МАКЕДОНСКО 
– ХРВАТСКО 

ДРУШТВО ТЕТОВО

ЗА ЧИСТА И ЗДРАВА ВОДА, СТОП ЗА 
ЗАГАДУВАЊЕТО НА ВОДИТЕ

Македонско-хрватското друштво со 
нуркачкиот клуб „Пена“, во текот на 
мај и јуни 2021 година, ги мобилизи-
раше своите членови но, и локални-
те жители во акции на чистење на 
Дојранското Езеро, Езерото Младост 
кај Велес и Мавровското Езеро. На 
овие акции им претходеа акциите за 
чистење на реката Пена и езерото 
и кањонот Матка. „Големи количи-
ни најразлични отпад беа собрани 
и тоа пластика, хартија, најлонски 
кеси, стакло и др.“, велат организа-
торите на акцијата и додаваат дека 
ваквиот отпад предизвикува сериоз-
ни проблеми и последици по рибни-
от фонд и биодиверзитетот. Вкупно 
70 вреќи со ѓубре беа собрани од 
страна на 106 учесници во активно-
стите. „Мотивот за ваквите акции е 
да се подигне свеста за екологијата 
и чување на природните богатства 
во Македонија како извор на здра-
ва животна средина“, вели Горан 
Видачек од Македонско-хрватското 
друштво. „Загадувањето на водата 
настанува од неодговорното одне-
сување на населението кое предиз-
викува промена на квалитетот на 
водата, а тие промени ја прават во-

дата неупотреблива и им штетат на 
живите организми во неа“, додава 
тој.

Покрај еколошките акции паралел-
но се работеше и на подигнување 
на јавната свест за важноста од 
постоење чиста и здрава животна 
средина и квалитетна вода. По тој 
повод за Денот на водите, 22 март, 
беше организирана конференција 
на тема: „Заштита, контрола и уна-
предување на квалитетот на води-
те“ на која дискутираа 4 панелисти, 
а присуствуваа вкупно 30 учесници. 

На подигнување на свеста за зашти-
та и чување на водите се работеше и 
преку медиумска кампања, односно 
беа емитувани преку 60 прилози во 
медиумите. „Со вклучување на мес-
ното население, а особено младата 
популација која треба да ги усвои 
позитивните навики во секојднев-
ното живеење во урбана средина ја 
постигнавме нашата цел“, велат од 
здружението.

март – 31 јули 2021г.

Организирана конференција 
за Денот на водите на 

тема: „Заштита, контрола и 
унапредување на квалитетот 

на водите“ на која дискутираа 
4 панелисти и вкупно 30 

учесници

251.650 МКД

Организирана акција за 
чистење на реката Пена по 

повод Меѓународниот ден на 
водата

Чистење на Младост езерото 
од Велес, Мавровско езеро, 
Дојранско езеро и езерото 

Матка

Подигната свест за заштита 
и чување на водата преку 

еколошките акции и медиумска 
кампања. Емитувани +60 

прилози



ЗДРУЖЕНИЕ ЗА 
МЕНТАЛНО ЗДРАВЈЕ 

АСОЦИЈАЦИЈА 
МИСЛА - СКОПЈЕ

АКЦИЈА ЗА ПОДДРШКА НА МЕНТАЛНОТО 
ЗДРАВЈЕ

„Потребно е подигнување на 
свеста за менталните болести и 
зголемување на достапноста на 
информации за заштита на сопстве-
ното здравје и здравјето на нашите 
најблиски“, вели Димитар Илчов од 
Здружението за ментално здравје – 
Асоцијација Мисла.

Во времето во кое живееме, сооче-
ни со пандемијата предизвикана 
од КОВИД-19, економската и енер-
гетска криза, сведоци сме на се` 
поголема зачестеност на проблеми 
поврзани со менталното здравје кај 
сите категории граѓани. Следстве-
но на ова, потребата од акција која 
ќе се фокусира на унапредување на 
менталното здравје се наметна сама, 
дополнуваат од здружението. Актив-
ностите допринесоа за отстрану-
вање на стигмата против ментални-
те болести кај пошироката јавност, 
ресоцијализација и реинтеграција 
во општеството на лицата кои има-
ат нарушено ментално здравје, по-
добрување на јавните политики за 
третман на менталните болести и 
заштита на менталното здравје. Ова 
беше постигнато преку панел диску-
сии, сесии за групна психотерапија, 
списанието „Ментално здравје“, 

истражување за потребата од про-
мени во постоечкиот Закон за мен-
тално здравје, итн. Беа одржани две 
панел дискусии на теми „Влијанието 
на пандемијата од КОВИД-19 врз 
менталното здравје на граѓаните и 
„Предизвиците во ресоцијализација, 
реинтеграција и рехабилитација на 
лицата со ментални болести“ на кои 
учествуваа вкупно 150 лица. Пси-
холог и психотерапевт од Гешталд 
тренинг институтот спроведе осум-
наесет сесии со 234 учесници на 
групни психотерапии. Од Мисла го 
создадоа и првото списание спе-
цијализирано за ментално здравје, 
испечатено во вкупно 300 приме-
роци. Во соработка со Центарот за 
општествени истражувања и раз-
вој Призма го реализираа истражу-
вањето кое резултираше со публи-
кацијата Предлози за подобрување 
на Законот за ментално здравје - до-
кумент за јавни политики, испечатен 
во 100 примероци и достапен во 
електронска форма. „Потребна е по-
голема поддршка од општеството и 
државата за менталното здравје, кое 
во моментов е препуштено на лич-
ни иницијативи и проекти на здру-
женија“, велат од здружението.

01 август 2020г. – 28 јули 2021г.

330.000 МКД

Организирани две панел 
дискусии со вкупно 150 

учесници на теми поврзани со 
менталното здравје

Пилот број на списанието 
„Ментално здравје“ испечатено 

во 300 примероци

18 сесии на групна 
психотерапија посетени од 234 

лица

Објавени се 602 објави на 
Фејсбук страната на нашето 
здружение на тема ментално 

здравје

Изработена веб страна на 
Асоцијација Мисла



ЦЕНТАР ЗА 
ИНТЕГРАЦИЈА 

НА МЛАДИ 
МЛАДИНСКИ СОН 

– СТРУГА

ЗАШТИТА НА РАБОТНИТЕ ПРАВА

Во изминатите 2 години евидентено 
е кршењето на работничките права 
уредени со Законот за работни од-
носи и со колективните договори во 
Струга. Забележан е притисок врз 
вработените да потпишуваат блан-
ко спогодби за престанок на рабо-
та, упатување на принуден одмор, 
непочитување на протоколите за 
заштита од Ковид-19, а неретки се и 
случаите на трансформација на ра-
ботниот однос од неопределено на 
определено време. Состојби ноти-
рани од страна на Центарот за ин-
теграција на млади – Младински сон 
во рамки на проектот „Заштита на 
работните права“. „Преку обуки за 
работодавачите и работниците за 
Законот за работни односи и преку 
фокус групи ја зголемивме можнос-
та граѓаните да се запознаваат со 
работничките права и понудивме 
помош како подобро да се зашти-
тат истите“, велат од здружението. 
Беа одржани 2 интерактивни обу-
ки на кои учествуваа повеќе од 20 
работодавачи и вработени кои се 
едуцираа за правата на работници-
те, важноста од договор за работни 
односи, што подразбира мобинг и 
каде да се пријави, улогата на син-

дикатот и сл. Со цел дополнително 
да се подигне свеста на граѓаните 
за важноста од почитување на ра-
ботните односи беа организирани 
три фокус групи. Улогата на групите 
беше советодавна, a повеќе од 20 
учесници директно беа вклучени во 
идентификување на сите проблема-
тики поврзани со работните права 
во пракса. Важноста за зборување 
на оваа тема беше истакната и пре-
ку отворениот ден со граѓаните во 
Струга каде преку споделување про-
мотивен материјал се „промовира-
ше“ Законот за работни односи. 

Во борбата за почитување на работ-
ничките права важна улога имаат 
и институциите, па креирана беше 
комисија за мониторинг на инсти-
туциите, директно вклучена во фаза 
на идентификување на  прекршоци-
те на работните права во приватни-
от сектор. 

„Проектот донесе градење на квали-
тетни односи меѓу работодавците и 
вработените за подобрување на ус-
ловите за работа како и регулирање 
на законодавството од работниот 
однос“, велат од здружението.

01 јануари – 30 април 2021г.

Организирани две обуки 
со повеќе од 20 членови 

фокусирани на Законот за 
работни односи

330.000 МКД

Оганизирани три фокус групи 
за подигнување на свеста 

на граѓаните за важноста од 
почитување на работните 
односи и борбата против 

неформалната работа

Креирање на комисија за 
мониторинг на институциите 

и идентификување на  
прекршоците на работните 
права во приватниот сектор

Отворен ден за граѓаните 
на Струга за запознавање на 

нивите работнички права



ЗДРУЖЕНИЕ ЗА РАЗВОЈ 
НА ОБРАЗОВАНИЕ, 
КУЛТУРА, НАУКА, 

СПОРТ И ТУРИЗАМ ВО 
РУРАЛНИТЕ СРЕДИНИ 

НОВА ЅВЕЗДА

ДА НЕ ГИ ЗАБОРАВИМЕ ДЕЦАТА ОД 
РУРАЛНИТЕ СРЕДИНИ

За време на пандемијата со КО-
ВИД-19 во образовниот процес се 
„наметна“ новото нормално – он-
лајн учење. За децата од руралните 
средини ова значеше потешкотии 
во учењето, но и потешкотии за 
нивните родители кои беа прину-
дени дополнително да ангажираат 
наставници и покрај неповолната 
финансиска состојба. Ова беше до-
волна причина здружението Нова 
Ѕвезда да го создаде проектот „Да не 
ги заборавиме децата од руралните 
средини“. 

Повеќе од 100 ученици од ОУ Мус-
тафа Кемал Ататурк, с.Долно Коли-
чани и  ООУ Браќа Миладиновци, 
општина Аеродром преку заеднич-
ки активностите учеа со своите про-
фесори, се запознаа со културата на 
другарчињата од турска и македон-
ска националност и одржаа ликовен 
хепенинг. Родителите, вкупно 96 на 
број, остварија подобра соработка 
со професорите и беа дел од обука 
за полесно надминување на тешко-
тиите за време на пандемијата. Мла-
динскиот активизам кај учениците 
од двете училишта беше зголемен, 
односно вкупно 52 деца станаа нови 
активисти во здружението. Стере-

отипите меѓу двете етнички заед-
ници беа срушени преку креативно 
изразување – изложба на цртежи на 
тема: „Различностите како можност 
за дружење“, креативен процес кој 
допринесе за откривање на тален-
тите на децата од ОУ Мустафа Кемал 
Ататурк, а сите деца добија симбо-
лична награда. Учениците беа дел и 
од вонучилишни активности преку 
кои беа едуцирани за важноста од 
рециклирање и реупотреба на плас-
тика. Наставниците одржаа 4 рабо-
тилници на оваа тема на која учест-
вуваа 65 деца од двете училишта.

„Целта на проектот беше да ја уна-
преди соработката меѓу родителите, 
наставниците, учениците и експер-
тите од областа на  образование-
то,креативноста и здравјето во ре-
ализација на конкретни активности 
кои ќе придонесат за градење на 
здрави животни стилови кај деца-
та. Со гордост може да кажеме дека 
истата е исполнета“, велат од Нова 
ѕвезда. 

1 декември 2020г. – 31 мај 2021г.

Одржана работилница: „Да ја 
запознаеме културата на нашите 

другари од туска националност“ на 
која учествуваа вкупно 75 ученици 

од ОУ Мустафа Кемал Ататурк и  
ООУ Браќа Миладиновци

310.000 МКД

„Заедно е полесно“, работилница 
за вкупно 10 наставници со цел 

наоѓање начин децата полесно да 
го совладаат образовниот процес во 

време на пандемија

Ликовен хепенинг на тема: 
„Различностите како можност за 
дружење“ во кој учествуваа 35 

ученици и секој доби симболична 
награда

Одржани 4 работилници со вкупно 7 
родители за полесно надминување 

на тешкотиите впо образовниот 
процес со кои се соочуваат во 

време на пандемија



ПЧЕЛАРСКО 
ЗДРУЖЕНИЕ 

„ПЧЕЛА“ 
КУМАНОВО

ЗДРАВА ЖИВОТНА СРЕДИНА ЗА СЕГАШНИТЕ 
И ИДНИТЕ ГЕНЕРАЦИИ

Центарот на здравата животна сре-
дина се опрашувачите, пред се ме-
доносните пчели. Едноставно, таму 
каде што е безбедно за пчелите, 
безбедно е и за луѓето. Но, послед-
ниве неколку години сведоци сме 
дека популацијата на пчели и други 
опрашувачи на глобално ниво зна-
читело се намалува, дури и до 30% 
годишно. Поради тоа од пчеларско-
то здружение „Пчела“ од Куманово 
велат дека е неопходно одгледува-
чите на пчели и пошироката јавност 
да работат заедно на преземање 
активности за ублажување на влија-
нието на климатските промени врз 
пчелите и другите опрашувачи, па 
го создадоа проектот „Здрава жи-
вотна средина за сегашните и ид-
ните генерации“. Во рамки на про-
ектот беше остварена соработка со 
ДСУ-РЦСОО „Киро Бурназ“, општина 
Куманово и ЈП „Чистота и зеленило“ 
од Куманово.

Со цел подигање на свеста на оваа 
тема активностите започнаа со соз-
давање Парк-пријател на пчелите 
во склоп на градскиот кеј во Кума-
ново. Паркот е оплеменет со медо-
носни дрвја, грмушки, леи засадени 
со лековити, ароматични и зелјести 

растенија. Во паркот истотака поста-
вени се дрвени панели во форма 
на саќе од медоносни пчели на кои 
се поставени една информативна 
табла и пет едукативни постери за 
медоносната пчела и другите ин-
секти во опрашувањето, влијанието 
на климатските промени, пчелните 
производи итн. 

За членовите на здружението беа 
одржани поединечни акции за са-
дење на автохтони овошни садници 
и формирање цветни траки во пче-
ларниците. Во реализацијата актив-
но се вклучија 75 члена на здруже-
нието, а беа посадени 227 садници 
и вкупно 180 декари површија по-
криена со медоносни цветни траки.

„Преку активностите од информа-
тивен и едукативен карактер, и со 
оплеменување и збогатување на 
содржината на градскиот кеј, учи-
лишниот парк и во руралните пре-
дели се постигна подобрување на 
медоносната паша посебно во кри-
тичните периоди од годината кога 
има недостаток од истата“, посочу-
ваат од „Пчела“.

1 септември 2020г. – 30 јуни 2021г.

320.010 МКД

Посадени 227 садници и 
вкупно 180 декари површија 

покриена со медоносни цветни 
траки околу пчеларниците во 

руралните средини од општина 
Куманово

Формирана Градина – пријател 
на пчелите во училишен двор 
на ДСУ-РЦСОО „Киро Бурназ“

Формиран Парк-пријател на 
пчелите во склоп на градскиот 

кеј во Куманово

Подигната јавна свест на 
одгледувачите на пчели и 
на пошироката јавност за 

проблемите произлезени од 
климатските промени со акцент 

на медоносните пчели



ЗГ “СВЕТ НА 
РАЗЛИЧНИ А 
ЕДНАКВИ“ - 

СКОПЈЕ

„КУМ ТЕОДОС“ ДРАМСКИ ИНКЛУЗИВЕН 
ПРОЕКТ

Остварување и заштита на човеко-
вите права во областа на културата, 
но и поттикнување интерес за креа-
тивно изразување кај лицата со поп-
реченост е резултатот од драмскиот 
инклузивен проект „КУМ ТЕОДОС“ на 
здружението „Различни, а еднакви“. 

Проектот предизвика голем интерес 
кај лицата со попреченост што за 
претставниците на здружението е 
показател дека полето за инклузив-
ното делување се проширува и бара 
нови форми на делување каде би се 
опфатиле повеќе области како ли-
тература, сликарство, музика, танц, 
спортски и други вештини.

„КУМ ТЕОДОС“ поттикна соработка 
на здружението со Интернатот за 
слабовидни и слепи лица „Димитар 
Влахов“ и Интернат за лица со ин-
телектуална попреченост „св.Наум 
Охридски“ од Скопје. Беа формира-
ни групи на лица со ПП кои ќе учест-
вуваат во инклузивниот проект, а за 
менторите беше одржана обука за 
подготовка и учество на децата во 
овој перформанс, дејност различна 
од нивните секојдневни работни 
обврски во институциите. За деца-
та вклучени во перформансот од 

здружението одржаа драмска рабо-
тилница за полесно совладување 
на текстуалниот материјал, каде 
работеа со професионален актер. 
И музичка работилница на која со 
поддршка од музички педагог беа 
создадени нови аранжмани на му-
зички нумери за музичкиот оркестар 
и женската пејачка група. Музичката 
работилница се покажа како одли-
чен начин на разонода за децата од 
интернатот „Димитар Влахов“. 

„Нашата дејност не е инцидентна, 
напротив таа е константна и секоја 
нова активност рефлектира стремеж 
кон нова цел. Целта на проектната 
акција – остварување и заштита на 
човековите права, особено оние 
во културата е постигната, со што е 
овозможено еднакво учество на ли-
цата со попреченост“, велат од „Раз-
лични а еднакви“. Ова е само еден 
показател дека може да се унапреди 
квалитетот на живот на овие лица и 
да се овозможи право на еднаквост 
и недискриминација.

01 април – 31 ноември 2021г.

Креативно изразување и 
развој на вештини кај лицата 
со попреченост од Интернатот 
за слабовидни и слепи лица 

„Димитар Влахов“ и Интернат 
за лица со интелектуална 

попреченост „св.Наум 
Охридски“

107.794 МКД

Инклузија на лицата со 
попреченост во областа култура

Создаден драмски инклузивен 
проект „КУМ ТЕОДОС“

Одржани драмска и музичка 
работилница со учесниците во 

перформансот



ЕКОЛОШКО 
ДРУШТВО 

ЗДРАВЕЦ 2002
МОНИТОРИНГ НА КАМЕНИЧКА РЕКА

„Граѓаните во изминатите години 
немаа информации за присуството 
на тешки метали и други примеси 
во водите на Каменичка Река. По 
последната еколошка катастрофа 
во септември 2020 година, кога од 
рудникот Саса се излеаја 700.000 м3 
јаловина во реката, бевме решени 
преку поддршката од Цивика мо-
билитас, мониторинг и соработка 
со надлежните институции да спре-
чиме нова еко катастрофа“, вели 
Миран Митревски од здружението 
„Здравец 2002“. Во рамки на проек-
тот „Мониторинг на Каменичка река“ 
е изработена првата лабораториска 
анализа на водата од реката која ќе 
потврди максимална количина на 
цинк и загадување од петта катего-
рија, води кои во природна состојба 
не може да се употребуваат за ниту 
една намена. „По нашата реакција, 
како што покажуваат и резултати-
те од анализата, рудникот презема 
активности со кои значително се 
намали нивото на цинк. Вкупно 30 
пати интервениравме до рудникот 
поради загадување, со што спре-
чивме нова катастрофа“, велат од 
здружението. 

Покрај анализите на водата, здру-

жението формираше и Еко патрола 
која еднаш неделно патролираше 
по течението на реката, во должина 
од 10км. Еко патролата беше соста-
вена од ученици од ООУ„Св. Кирил 
и Методиј“ и СОУ „Mиле Јаневски 
Џингар”, кои беа задолжени за зе-
мање вкупно 12 мостри од реката. 
Анализата на водата од Каменичка 
Река се правеше во акредитирана 
лабораторија на Земјоделскиот фа-
култет во Штип. Благодарение на 
„Здравец 2002“, за прв пат во Маке-
донска Каменица беше отворен Зе-
лен телефон на кој се пријавуваше 
загадувањето на реката. Оваа мож-
ност граѓаните ја имаа цела година, 
а била искористена 110 пати, а по 
секоја пријава Еко патролата излегу-
ваше на терен. 

„Со овој проект за 12 месеци од вр-
шењето мониторинг од тешки мета-
ли и други примеси, Каменичка Река 
беше во нормала до дозволената 
граница на загадување во нашата 
земја“, посочуваат од здружението.

01 ноември 2020г. – 30 ноември 2021г.

Спроведена прва 
лабораториска анализа за 
загадувањето на водата на 

Каменичка река

300.000 МКД

Формирана Еко Патрола од 
10 ученици – волонтери од 

ООУ„Св. Кирил и Методиј“ и СОУ 
„Mиле Јаневски Џингар”

Отворање „Зелен телефон“ 
на кој граѓаните 110 пати 

пријавија загадување на реката

30 интервенции до рудник Саса 
за загадување на реката со 

тешки метали



ЗДРУЖЕНИЕ ЗА ЗАШТИТА 
И ОДРЖЛИВ РАЗВОЈ НА 
ЖИВОТНАТА СРЕДИНА 

РЕГИОНАЛЕН ЗЕЛЕН 
ЦЕНТАР ОХРИД

МЛАДИНСКО ЕКО ЛЕТО

Повеќе од 170 млади луѓе се вклу-
чија во активностите на Регионал-
ниот зелен центар од Охрид (РЗЦ) 
посветени на заштитата на живот-
ната средина. Младите од РЗЦ биле 
поттикнати од, како што велат, „не 
толку сјајната ситуација во Охрид со 
дивите мини депонии, недоволна-
та заинтересираност на граѓаните 
за некаква промена и недоволна-
та свест за заштита на животната 
средина“. Проектот „Младинско еко 
лето“ што го поддржа Цивика моби-
литас ја поттикна желбата на мла-
дите за вклучување во дискусии и 
активности од областа на животната 
средина.

За шест месеци, колку што траеше 
спроведувањето на проектот, тие 
организираа четири едукативни 
средби посветени на различни аспе-
кти од заштитата на животната сре-
дина и на подобрување на вешти-
ните за подготовка на проекти на 
кои учествуваа повеќе од 70 млади. 
Во текот на јули и август 2021г., ор-
ганизираа шест еколошки акции на 
кои стотина активисти собраа 105 
вреќи отпад, стари телевизори, ме-
бел, душеци и сл. Собраниот отпад 
го транспортираа до локалната де-
понија со помош на механизацијата 

на здружението Еко-Фап. „Главните 
соработници, Културолошка ини-
цијатива 5 до 12 и Еко Фап, имаа зна-
чаен придонес во успешната реали-
зација“, вели Ана Бојаџиева од РЗЦ. 
„Процесот на воспоставување со-
работки со разни здруженија, инсти-
туции, општини, поединци е нешто 
што би го издвоиле како доста пози-
тивен ефект од овој проект, што осо-
бено не радува и ни дава елан, оваа 
иницијатива да прерасне во уште 
поголема“, додава Бојаџиева.

Активистите поставија 11 знаци со 
мотиви за заштита на животната 
средина на девет локации во охрид-
скиот регион. Активности со најго-
лем ефект, според здружението е 
„Зелена плажа Лабино“. Активистите 
постојано ја одржувале оваа дива 
плажа во стариот дел на градот, пре-
ку неколку акции за собирање отпад, 
две акции за чистење на вегетација-
та, постојано одржување на кантите 
за отпадоци, поставување знак со 
еко мотиви и сл. Активностите во 
рамки на проектот се документира-
ни во шест кратки видеа, по едно за 
секоја од реализираните активности 
како и едно финално видео кое го 
претставува целокупниот процес. 

01 април – 20 септември 2021г.

320.000 МКД

Шест еколошки акции на кои 
учествуваа стотина активисти 

и беа собрани 105 вреќи 
отпад, стари телевизори, мебел, 

душеци и сл.

Поставување 11 знаци 
со мотиви за заштита на 

животната средина на девет 
локации во Охрид

Изработка на еколошка мапа 
за дигитална промоција на 

поставените знаци со мотиви за 
заштота на животната средина

Четири едукативни средби на 
теми за животната средина на 
кои учествуваа повеќе од 70 

млади лица



ЗДРУЖЕНИЕ ЗА 
ЕКОЛОГИЈА И 

УНАПРЕДУВАЊЕ 
НА КУЛТУРАТА И 

СПОРТОТ, РОСТУШЕ

МЛАДИТЕ ЗА МАВРОВО

Маврово Ростуша е општина позна-
та по голем процент на емиграција 
на младото население кое не на-
оѓајќи можности за работа во родни-
от крај заминува во странство. Мож-
ности постојат, а тоа го потврдува 
и проектот „Младите за Маврово“ 
спроведен од Здружение за еколо-
гија и унапредување на културата и 
спортот, Ростуше Маврово и Росту-
ша (ЗЕУКСТРИОН). 

„Активностите успеаа да го задржат 
вниманието на младите од регионот 
кон можностите за развој на бизни-
си и иновативни решенија кои ќе го 
развијат еко туризмот, а воедно ќе 
им помогнат да го откријат својот по-
тенцијал и потенцијалот на родниот 
крај“, велат од здружението. Вкупно 
32 млади лица, граѓани на Мавро-
во-Ростуша, Галичник и Лазаропоре 
учествуваа на две еднодневни обуки 
за создавање на еко бизнис понуди 
за развој на туризмот во регионот со 
цел да се потикне и поддржи врабо-
тувањето на младите. По одржани-
те обуки на кои се развиваа бизнис 
планови, три иновативни решенија 
за еко туризам и спорт добија ед-
нократна финансиска поддршка од 
13,500 денари за развој на нивните 

идеи. „Овој вид активност поттикна 
и вклучи младите да се пријават во 
волонтерски активности за развој 
на туризот во нивниот регион што 
го подобри нивното чувство за при-
падност во регионот каде што по-
раснале“, посочуваат од ЗЕУКСТРИ-
ОН. Во рамки на проектот се создаде 
и младински центар кој претставува 
одржливо место за раст и развој на 
младите. Истиот е резултат на две 
тркалезни маси на кои учествуваа 
вкупно 29 млади лица. 

Изработено беше и кратко видео 
за промовирање на еко туризам и 
спорт на отворено со цел подигну-
вање на свеста на национално ниво 
за туристичката понуда и потен-
цијал на регионот. „Сведоци сме 
дека акциите кои придонесуваат кон 
локален економски развој се најефи-
касни за создавање одржливи мож-
ности за локалното население. 
Локалниот развој преку туризам и 
спорт е важен за градење вештини 
на локалните заедници релевантни 
за животната средина и локалниот 
контекст“, дополнуваат од здруже-
нието.

1 септември 2020г. – 31 јануари 2021г.

321.250 МКД

Поддршка на локален развој 
и вработување на младите во 

областа туризам преку градење 
поволна бизнис клима во 

Маврово-Ростуша, Галичник и 
Лазаропоре

Организирани две тркалезни 
маси со 29 учесници за еко 
туризам и спорт во регионот

Создаден младински центар 
за раст и развој на младите во 

регионот

Две еднодневни обуки со 32 
учесници за креирање еко 
бизнис понуди за развој на 

туризмот во регионот



ДРУШТВО ЗА 
ПОМОШ НА ЛИЦА 

СО ПОСЕБНИ 
ПОТРЕБИ ЗРАК

УМЕАМ, МОЖАМ, КРЕИРАМ, ТВОРАМ

Лицата со попреченост наидуваат 
на повеќе потешкотии во секојднев-
ниот живот. Од здружението Зрак 
велат дека еден од водечките про-
блеми е недоволната или воопшто 
никаква вклученост на овие лица 
во повеќе сегменти на општестве-
ното живеење, вклучувајќи разни 
културни и уметнички активности. 
Соочени со оваа состојба тие го 
создадоа проектот „Умеам, можам, 
креирам, творам“ поддржан од Ци-
вика мобилитас. „Со овој проект ли-
цата со попреченост стекнаа нови 
вештини, поголема самодоверба и 
имаа можност да се почувствуваат 
корисни во секојдневието, а лицата 
со типичен развој имаа можност да 
ги увидат нивните способности и да 
ги надминат предрасудите“, додава-
ат од Зрак. 

Создадени беа два клубови – за ли-
тературно творење и фотографија 
во кои лицата со и без попрече-
ност стекнаа теоретски и практични 
знаење за креативно изразување во 
форма на проза, поезија и фотогра-
фија. Во литературниот и фото клу-
бот членуваа вкупно 37 млади лица 
од кои 11 со попреченост и 16 со 
типичен развој. „Учесниците учејќи 

и творејќи заедно создадоа трајни 
пријателства, што во голема мера 
ги подобрува идните чекори на со-
цијална инклузија на овие лица во 
општеството“, посочуваат од Зрак. 
Краен производ е Збирката од твор-
би и фотографии насловена „Умеам, 
можам, креирам, творам, која заедно 
со изложбата на фотографии беше 
промовирана на јавен настан. На ис-
тиот секој учесник имаше можност 
да ги прочита своите творби и да се 
претстави со своите дела. На овој 
начин младите талентирани лица 
со и без попреченост имаа ексклу-
зивна можност да се промовираат, 
да ја зацврстат својата сигурност и 
самодоверба и да ја почувствуваат 
атмосферата на сценски настап. 

„Позитивното искуство од проектот, 
не охрабрува и во иднина да орга-
низираме настани по повод на кои 
ќе ги  презентираме творбите и фо-
тографиите создадени од нашите 
талентирани членови“, додаваат од 
Зрак.

01 март – 31 декември 2021г.

Создадени два клубови за 
литература и фотографија со 
вкупно 37 членови со и без 

попреченост

301.500 МКД

Поголема инклузија на 
лицата со попреченост во 

секојдневниот живот

Поттикнување заедничка 
соработка, помош и поддршка 
помеѓу младите лица со и без 

попреченост

Објавена Збирка од 
литературни и уметнички 

творби, плод на креативноста 
и талентот на членовите во 

клубовите.



ЗДРУЖЕНИЕ ЗА 
ПОДДРШКА НА 

ИДЕНТИФИКУВАНИ И 
ПОТЕНЦИЈАЛНИ РАНЛИВИ 

ГРУПИ ЖРТВА ОХРИД

РЕХАБИЛИТАЦИЈА НА ЖЕНИ 
ЗАТВОРЕНИЧКИ 

Во КПД Идризово во Женското од-
деление, казна затвор отслужуваат 
околу 70 затворенички. Од нив 52 
жени добија шанса за подобрување 
на психофизичката состојба преку 
проектот „Рехабилитација на жените 
затворенички“ реализиран од Здру-
жението „Жртва“, поддржан од про-
грамата Цивика мобилитас. „Со овој 
проект внесовме надеж кај жените 
правосилно осудени во КП Идри-
зово, и дадовме до знаење дека не 
се сами. Им ја пренесовме порака-
та дека секој има право на достоен 
живот, но и право на втора шанса“, 
вели Драгана Костеска од Жртва.

На преку десет теоретски рабо-
тилници се разговараше и укажу-
ваше на ситуации кои овие жени 
секојдневно ги живеат во однос на 
виктимизација и идна превенција. 
Се подобри нивото на едуцираност 
кај затвореничките, а тоа го потврду-
ваат и прашалниците за евалуација. 
По теоретските работилници 95,7% 
од нив се во можност да распознаат 
дискриминација и фактори на ризик 
за виктимизација. „Посебно не раду-
ва тоа што 93,6% жени затворенички 
одговорија дека стекнатите знаења 
на работилниците ќе им бидат од 

помош за време на отслужување на 
затворската казна, но и по излегу-
вање од неитерцијалниот систем“, 
додаваат од здружението.  Се по-
добри нивото на информираност и 
едукација кај жените затворенички 
во насока на намалување на бројот 
на жртви на насилство. Од друга 
страна, со јога сеансите се постигна 
подобра психо-физичка состојба кај 
целната група. 

Во проектот беа вклучени и 26 во-
лонтери од Факултетот за безбед-
ност, кои велат: „Добивме шанса 
да дознаеме за нивниот начин на 
живот, размислувања и да го подо-
бриме истиот“, „Жените беа среќни 
кога доаѓавме, сакаа да работат со 
нас, видоа дека некој се грижи за 
нив“, се само дел од импресиите на 
студентите. Изработен беше и при-
рачникот – „Намалување на степен 
на вулнерабилност кај жени затво-
ренички“, кој претставува еден вид 
основа за понатамошно постапу-
вање и работење со оваа ранлива 
категорија, во однос на спречување 
виктимизација кај жени затворенич-
ки, како и успешна рехабилитација 
на оваа целна група.

17 мај 2021 – 24 октомври 2021г.

319.336 МКД

Одржани преку десет теоретски 
работилници за едукација, 

информирање и поддрша на 
сите 52 затворенички во КПУ 

Идризово

Подобрено ниво на едукација 
кај 28 работнички преку 

работилници

Подобрена психо-физичка 
состојба кај 52 затворенички со 

применување јога

Изработка и промоција на 
прирачник: „Намалување на 

степен на вулнерабилност кај 
жени затворенички“




